
He Kete Manarua
Ko te KETE i pū mai i te pā harakeke, ā, he whakapapa tōna.  

He MANA tōna, ā, e RUA hoki ōna āhuatanga. Ko ngā taonga tuku iho ka kohikohia e te ākonga, 
ka tahi. Ka rua, ko te whakapiki i te mana motuhake o te ākonga, o ōna hapū, o ōna iwi hoki.  

He tāpaetanga ā-matihiko te āhua o te KETE MANARUA ka tukuna mai e te kura, ā, he kōpaki, 
he kiriata, he kōrero ā-waha, he rauata, he tuhinga, he pūrongo, he whakaaturanga, he rātaka, 
he mahi rangahau, he aha atu, he aha atu ngā momo tāpaetanga.

Mātāpuna
Museum of New Zealand Te Papa Tongarewa. (2000). Tāruke (crayfish pot) [Photograph]. Te Papa Collections Online. 
https://collections.tepapa.govt.nz/object/486468
Waikato Times. (2024). Conservationists oppose MPI upped crayfish catch proposal. 
https://www.waikatotimes.co.nz/nz-news/360585174/conservationists-oppose-mpi-upped-crayfish-catch-proposal

Te Pūtaiao
92071  Te torotoro i ngā kōrero tuku iho e pā ana ki tētahi 

kaupapa taiao ā-iwi.

(Te Kaupae 1, Ngā Whiwhinga e 5)

Kairangi Kaiaka Paetae
Ka parahau i ngā kōrero 
tuku iho e pā ana ki tētahi 
kaupapa taiao ā-iwi. 

Ka whakamārama i ngā kōrero 
tuku iho e pā ana ki tētahi 
kaupapa taiao ā-iwi. 

Ka torotoro i ngā kōrero tuku 
iho e pā ana ki tētahi kaupapa 
taiao ā-iwi. 

Te Tūmahi Aromatawai ā-Waho
He mana tō te kōrero tuku iho 

He aromtawai ā-waho tēnei e aro ai ki ngā kōrero tuku iho o tētahi kaupapa ā-iwi hei tūāpapa mō 
te mātauranga taiao, mōhioranga taiao.

Te Tūmahi Aromatawai ā-waho
E rua ngā ara hei whakatūtuki i tēnei tūmahi

•	 ko te Ara Taonga

•	 ko te Ara Kai rānei

Mō te hunga e whai ana i Te Ara Taonga, koinei ngā paerewa paetae e tāmiro ana:

•	 92054 Te whakamārama i te rawa hangarau (6 Whiwhinga – TAPā)

•	 92055 Te whakaputa hanga hangarau  (6 Whiwhinga – Kete Manarua)

Te Ara Taonga
Whakatauhia tētahi kaupapa  taiao ā-iwi hei tūāpapa mō te mātauranga taiao, mōhioranga taiao

1.	 Kōwhiria tētahi taonga Māori e ōkiko ana ka whakamahia ki taua kaupapa taiao ā-iwi. 

2.	 Tautohua tētahi rawa māori ka whakamahia hei hanga i taua taonga Māori.

3.	 Torotorohia ngā kōrero tuku iho o te rawa māori.

4.	 Waihangatia tētahi rautaki taiao mō te rawa māori.

5.	 Whakaemihia hei tukunga - he tuhinga, he whakaaturanga, he rauemi rongorau, he arapāho 
pāhekoheko, he kaupapa auaha, he tuhinga ataata, he aha atu rānei.

Te Ara Kai
Whakatauhia tētahi kaupapa taiao ā-iwi. 

1.	 Kōwhiria tētahi kai Māori e hāngai ana ki taua kaupapa taiao ā iwi. 

2.	 Tautohua tētahi rawa māori ka whakamahia ki taua kai Māori.

3.	 Torotorohia ngā kōrero tuku iho o te rawa māori.

4.	 Waihangatia tētahi rautaki taiao mō te rawa māori.

5.	 Whakaemihia hei tukunga - he tuhinga, he whakaaturanga, he rauemi rongorau, he arapāho 
pāhekoheko, he kaupapa auaha, he tuhinga ataata, he aha atu rānei

He tauira noa ēnei. Kei te ākonga te whakatau. Te Ara Taonga

Kaupapa (taiao) ā iwi Taonga Maōri Rawa māori

Te Māra Kai Kō Mātai

Te  Waka Tauā Karu Atua Toroa 

Te Whare Whakairo Wharenui Tōtara

Te Mahi Tītī Pōhā Rimurimu

Te Kapa Haka Piupiu Harakeke

Te Whatu kākahu Waitae Tānekaha

He tauira noa ēnei. Kei te ākonga te whakatau.

Kaupapa (taiao) ā iwi Taonga Maōri Rawa māori

Te Hui Taiao Kai kōhua Pūhā

Te Whāngai Hau Hāngī Kererū

Te Tuna Heke Tuna Kauruki Tuna

Te Mahi Tītī Tītī Kōhua Tītī

Te Manaaki Manuhiri Rewena Rīwai

He hui ā-whānau, ā-hapū, 
ā - iwi

Kei te ākongawhakatau Kei te ākonga te whakatau

Ngā taipitopito
Ngā mahi ā te ākonga

Te Ara Taonga

Ka tīpako te ākonga i tētahi taonga Māori e ōkiko ana e hāngai ana ki tētahi kaupapa taiao ā-iwi.

Ka āta kōwhiri te ākonga i te rawa māori e hāngai ana ki te taonga i kōwhirihia e ia.

Ka torotoro te ākonga i ngā kōrero tuku iho e pā ana ki te rawa māori o tōna kaupapa taiao ā-iwi. 

Ka whakaatu te ākonga i te hāngaitanga o ēnei kōrero tuku iho ki te rawa māori e hāpaitia ai te 
mauri o tōna kaupapa taiao ā-iwi.

Whakaatu te ākonga i ōna mōhiotanga ki ngā kōrero tuku iho e whai hononga ana ki te iwi nā rātou 
te kaupapa taiao, e hāngai ana hoki ki te rawa kua tautohua e ia. 

Me whakamārama te ākonga i tana rautaki taiao e tōnui ai te whakamahinga o te rawa māori ki te 
kaupapa taiao ā-iwi. 

Ka hopu te ākonga i ngā hua hei tukunga hei hopu i ōna taunakitanga.

Te Ara Kai

Ka tīpako te ākonga i tētahi kai Māori e hāngai ana ki tētahi kaupapa taiao ā-iwi.  

Ka āta kōwhiri te ākonga i te rawa māori e hāngai ana ki te kai i kōwhirihia e ia.

Ka torotoro te ākonga i ngā kōrero tuku iho e pā ana ki te rawa māori a  tōna kaupapa taiao ā- iwi. 

Ka whakaatu te ākonga i te hāngai o ēnei kōrero tuku iho ki te rawa māori e hāpaitia ai te mauri o 
tōna kaupapa taiao ā-iwi.

Mā roto mai i tēnei aromatawai, me whakaatu te ākonga i ōna mōhiotanga mō ngā kōrero tuku iho 
e whai hononga ana ki te iwi nā rātou te kaupapa taiao, e hāngai hoki ana ki te rawa kua tautohua 
e ia. 

Me whakamārama te ākonga i tana rautaki taiao e tōnui ai te whakamahinga o te rawa māori ki te 
kaupapa taiao ā-iwi. 

Ka hopu te ākonga i ngā hua hei tuku i ōna taunakitanga.

Ngā pātai hei whakautu mā te ākonga
Te kaupapa taiao ā-iwi: 

•	 He aha te hiranga o te kaupapa taiao ā-iwi ki te iwi?

•	 He aha ngā pānga o te kaupapa nei ki te taiao?

Te taonga Māori:

•	 He aha i Māori ai tēnei taonga Māori

•	 	He aha te hiranga o tēnei taonga Māori ki te kaupapa taiao ā-iwi?

Te kai Māori rānei: 

•	 He aha i  Māori ai tēnei kai Māori?

•	 He aha te hiranga o tēnei taonga Māori ki te kaupapa taiao ā-iwi?

Te rawa māori: 

•	 He aha ngā pānga ki te taiao e noho nei te rawa māori nei ā mohoa nei?

•	 He aha ngā tikanga e hāngai ana ki te whakamahinga o tēnei rawa māori?

Te kōrero tuku iho: 

•	 He aha te hāngaitanga o ngā kōrero tuku iho ki tēnei rawa?

•	 He aha i hāngai ai ēnei kōrero tuku iho ki te iwi?

•	 He aha ētahi o ngā kōrero tuku iho e hāngai ana ki tēnei rawa?

Te rautaki taiao: 

•	 He aha i whakatauria ai e koe te rautaki taiao nei?

•	 He aha ngā painga, he aha hoki ngā taupā me ngā tūraru e hāngai ana ki tō rautaki.

Te Horopaki 
Te Kaupapa taiao ā-iwi: 

Ko te whakamahinga o ngā rawa māori o te taiao i runga anō i ngā tikanga i waihotia e ngā tupuna, 
pēnei i te whatu kākahu, te whakairo, te mahinga kai. Ko te kaupapa taiao ā-iwi, he kaupapa 
whakawhanake, he kaupapa whāomoomo, he kaupapa whakarauora taiao rānei.  

Te Taonga Māori: 

Ko te taonga Māori e ōkiko ana he taputapu whai kiko e hāngai ana ki te ahurea me te hītori o 
te iwi Māori nāna te taonga. Kāore e aro ana ki ngā taonga kiko kore, pēnei i te mōteatea, te 
moemoea, te matakitetanga. Hei tauira: te whāriki, te kō, te piupiu, te korowai, te hoe, te heru, te 
taiaha rānei. 

Te Kai Māori: 

Ko te kai Māori ko ngā kamenga, ko ngā tohutao, ko ngā kai Māori i ahu mai i tā te āhua o ngā 
tūpuna noho ki te ao tūroa, i tuku iho mai ki a tātou. Hei tauira: te toroi, te koura mara, te kānga 
wai, te pātiki, te kina, te ika mata, te rewena rānei. 

Te Rawa Māori: 

He matū, tētahi atu mea rānei ka whakamahia ki te waihanga i tētahi hanga. Ko te rawa māori ko 
te rawa ka ahu mai i te ao tūroa. Koinei ko ngā rawa māori i whakamahia e rātou mā, e ngā tūpuna 
hei pāinga mō te iwi.

NgKōrero tuku iho:
Ko te kōrero tuku iho ko ngā:

1.	 kōrero ā-iwi i roto i ngā mōteatea, i ngā haka, i ngā oriori, i ngā pūrākau, i ngā pepeha, i ngā 
oriori, i ngā karakia, i ngā whakairo, i ngā tukutuku, i ngā kōwhaiwhai, i ngā whakairo, i ngā 
whakapapa aha atu.

2.	 kōrero ā-whānau i roto i ngā uiui kaumātua, i ngā uiui tāngata o te hapori, i ngā tohutaka kai 
a te whānau, i ngā tikanga hī ika, i ngā tikanga whakatō me te hauhake kai, i ngā ritenga o te 
whānau aha atu.

Te Rautaki Taiao
Ko te rautaki taiao, ko ngā mahi e taea ai e te tangata hei tiaki i te rawa māori e tōnui ai te kaupapa 
taiao ā-iwi, e hāpai ai te mana o te iwi. Hei tauira:

•	 Te whakahou i ngā pūnaha hauropi; te whakahou me te whakahaumanu i ngā hauropi kia 
hoki anō ai ki tōna āhua tūturu kia tū mai ai tētahi taiao tika mō ngā rawa māori.

•	 Te whakahoki rauropi; te whakahoki i ngā rawa māori ki ngā rohe kua heke, kua korehāhā 
rānei tētahi momo, tētahi rauropi rānei i roto i taua taiao.

•	 Te whakahaere taiao; te ārahi, te whakakore rānei i ngā kararehe, i ngā tipu, i ngā momo riha 
e patu ana i ngā momo taketake e whakahirahira ana.

•	 Te whakamaru rohe; te whakamaru i ngā wāhi tapu, i ngā papa tāpui, i ngā taiāpure.

•	 Ngā tukanga toitū; he whakatairanga, he whakatinana i ngā tukanga toitū mō te mahi 
whenua me te unu rauemi.

•	 Ngā ture me ngā kaupapa here; he whakatū me te whakamana i ngā ture me ngā kaupapa 
here a ngā rūnanga, a ngā kaunihera me ngā rōpū taiao hei tiaki i ngā momo mōrea me ngā 
nōhanga o ērā.

 

Te Tukunga
Kapohia ngā kōrero, ngā rangahau, ngā hua katoa hoki. Whakaemihia katoatia hei tukunga, hei 
tauira:

Te Tuhituhi

•	 He tuhinga roa: he tuhinga e whakakotahi ana i ō rangahau, ā, he tīmatanga, he puku, he 
otinga hoki tōna. Whakaurua ngā hua, ngā whakawhiti kōrero me te whakakapinga.

•	 He pepa rangahau: he pepa ōkawa e whai wāhi nei ngā kauwhata me ngā tohutoro.

He Whakaaturanga

•	 •	He whakaaturanga matihiko: he whakaaturanga mā te pana hiko, mā te ataata, mā te 
whakaaturanga  rānei e whakaatu ana i ngā āhuatanga rerekē o te rangahau.

•	 •	He whakaaturanga ā-waha: he whakaaturanga; heoi, ko te nuinga o te tītohunga ataata he 
pikitia, ā, ko ngā kōrero a te kaikōrero hei kīnaki.

He Rauemi Rongorau

•	 	He kiriata pakipūmeka: he kiriata poto e whakaatu ana i ngā rangahau, i ngā uiui, i ngā 
raraunga hoki.

•	 He pāhorangi: he kaponga reo kōrero i te ākonga e whakawhiti kōrero ana mō te rangahau 
me ana kitenga, he whakauru hoki i ngā uiui.

He Arapāho Pāhekoheko

•	 	He pae tukutuku: he whakarite i tētahi whārangi, i tētahi hauhiko rānei e kōrero ana mō 
ngā tirohanga rerekē o te rangahau. Ka wātea hoki te ākonga ki te whakauru i ngā mea 
pāhekoheko, pērā i ngā tākupu me ngā kēmu patapatai.

•	 He paki matihiko: he whakarite i tētahi kōrero paki rongorau e kōrero ana mō tētahi rawa 
māori.

He Kaupapa Auaha

•	 He kaupapa toi: he mahi toi ataata, pēnei i te tā, i te peita, i te mahi uku hei tautoko i tētahi 
tuhinga rangahau.

•	 	He tauira ahu-toru: he tauira ahu-toru e whakaatu ana i te nōhanga, i te momo whakahirahira 
rānei hei tautoko i tētahi tuhinga rangahau.

He Tuhinga Ataata

•	 He atikara maheni: he atikara kua hoahoatia, pēnei i ērā o ngā maheni, arā, he pikitia, he pou 
taha, he kōrero matua hoki tōna.

•	 He mātārere: he tuhinga ki te pepa, kotahi te whārangi, he ruarua rānei ngā whārangi 
hei pānui, hei whakatairanga hoki i tētahi mea e hokona ana, i tētahi ratonga rānei, hei 
whakamōhio rānei i tētahi kaupapa. Tērā pea, ko te reo ataata ka whakamahia hei poapoa i 
te hunga pānui.

Ngā taunakitanga 

Ka taea e te ākonga āna kōrero ā waha te tuku ā-kiriata mai rānei, āna tuhinga te tuku ā konae 
tuhituhi mai rānei.

•	 He kiriata (rānei):  

	» » He kiriata, he kōrero ā-waha e 2 meneti neke atu rānei te roa. 

	» » He konae kiriata tōna āhua - mp4 | mov | 5GB; te oro; te kiriata rānei. 

•	  He tuhinga (rānei): 

	» He tuhinga e 250 kupu neke atu rānei te roa. 

	» He konae tuhituhi – PDF (5-20 whārangi).

Te Paerewa Paetae
 

Tau AS92071 Putanga 2 Whārangi 1 o te 3 

 

   Te Mana Tohu Mātauranga o Aotearoa 2023 

Paerewa Paetae 
 

Aronga Pūtaiao 1.3 

Ingoa Te torotoro i ngā kōrero tuku iho e pā ana ki tētahi kaupapa taiao ā-iwi 

Kaupae 1 Whiwhinga  5 Aromatawai Ā-waho 

Marau akoranga Te Marautanga o Aotearoa 

Kokonga akoranga Pūtaiao 

Mana rēhita Kua rēhitatia Te rā i mana ai Hakihea 2023 

Te rā e arotakengia ai Hakihea 2028 Te rā i puta ai Hakihea 2023 

 
 
Te Whāinga 
 
Ko te whāinga o tēnei paerewa paetae he torotoro i ngā kōrero tuku iho e pā ana ki tētahi 
kaupapa taiao ā-iwi. 
 
Paearu Paetae 
 
Paetae 
 

Hei tohu i te paetae: 
• Ka torotoro i ngā kōrero tuku iho e pā ana ki tētahi kaupapa taiao ā-

iwi. 

Kaiaka 
 

Hei tohu i te kaiaka: 
• Ka whakamārama i ngā kōrero tuku iho e pā ana ki tētahi kaupapa 

taiao ā-iwi. 

Kairangi 
 

Hei tohu i te kairangi: 
• Ka parahau i ngā kōrero tuku iho e pā ana ki tētahi kaupapa taiao ā-

iwi. 
 
Kōrero Āpiti 
 
1 I ahu mai tēnei paerewa paetae i te Taumata 6 o Te Marautanga o Aotearoa (Te 

Tāhuhu o te Mātauranga, 2017). E hono ana ki te Papa Whakaako mō Pūtaiao kei: 
https://ncea.education.govt.nz. 

Tau AS92071 Putanga 2 Whārangi 2 o te 3 

 

   Te Mana Tohu Mātauranga o Aotearoa 2023 

Whāinga Paetae 

Ngā Tautake Pūtaiao me ngā Kōrero o Mua 
 
1. Ka ako i ngā huatau matua me ngā kōrero o mua o te pūtaiao, me ngā wāhi i 

roto i ngā pou pūtaiao. Ka ako haere e pā ana ki ngā huringa tautake o te 
pūtaiao e tupu haere ana. 

2. Ka mārama haere ki ngā huatau o te tautake o te mātauranga, kia kite ai i ngā 
uara taketake o te pūtaiao, he rerekē i ērā o te tangata whenua. Ka mārama 
haere ki ngā tikanga whakahaere o te mātauranga pūtaiao, me te ako i ngā 
kōrero mō ētahi tauira whakapai, whakakino rānei. Ka tirohia ētahi take 
porihanga o ēnei rā e pā ana ki ngā matatika pūtaiao, me pēhea hoki e 
uruparehia ai. 

 
2 E whai ake nei ngā whakamārama mō ngā paearu paetae: 

 
Ka torotoro i ngā kōrero tuku iho e pā ana ki tētahi kaupapa taiao ā-iwi:  
• Ka rapu mōhiotanga, ka kimi māramatanga mai i ngā kōrero tuku iho e pā ana 

ki: 
• tētahi kaupapa taiao ā-iwi 
• ngā huarahi e hāpai ai te kaupapa taiao i te mana o te iwi. 
 

Ka whakamārama i ngā kōrero tuku iho e pā ana ki tētahi kaupapa taiao ā-iwi: 
• Ka wetewete i ngā hononga i waenga i: 
• ngā kōrero tuku iho me tētahi kaupapa taiao-ā-iwi 
• ngā huarahi e hāpai ai te kaupapa taiao i te mana o te iwi. 
 

Ka parahau i ngā kōrero tuku iho e pā ana ki tētahi kaupapa taiao ā-iwi: 
• Ka whakamārama, ka whakatakoto taunakitanga e pā ana ki ngā mōhiotanga, 

ngā māramatanga me ngā hononga i waenga i: 
• ngā kōrero tuku iho me tētahi kaupapa taiao ā-iwi 
• ngā huarahi e hāpai ai te kaupapa taiao i te mana o te iwi. 

 
3 E whai ake nei ngā whakamārama mō ngā kupu me ngā kīanga whaitake matua o te 

paerewa nei: 
 

ngā kōrero tuku iho 

Ko ngā kōrero ā-iwi mai i roto i ngā mōteatea, haka, 
oriori, pūrākau, pepeha, karakia, whakairo, 
tukutuku, whakapapa me ētahi atu hanga 
whakamaumahara. 

Tau AS92071 Putanga 2 Whārangi 3 o te 3 

 

   Te Mana Tohu Mātauranga o Aotearoa 2023 

kaupapa taiao ā-iwi 

He take tiaki taiao kei te kōkirihia e tētahi iwi. Hei 
tauira: 
• He kaupapa whāomoomo - te whakapūmau, te 

tiaki i ngā āhuatanga katoa o te taiao ahakoa 
ngā panonitanga kua pā ki te ao tūroa.  

• He kaupapa whakarauora - te whakarauora i 
tētahi taiao kia hoki anō ki tōna āhua o mua. 

• He kaupapa whakawhanake - te whakawhanake 
i tētahi taiao kia tutuki ai ngā manako mō 
anamata. 

 
Ngā mahi a ngā tūpuna - te whakamahi i ngā 
kōrero tuku iho hei painga mō te ao tūroa. 

 
4 Arā ngā Tikanga Aromatawai mō tēnei paerewa paetae, kei: 

https://ncea.education.govt.nz. 
 

5 Kuputaka 
 

torotoro to explore 

 
 
Kōrero Whakakapinga 
 
I whakakapingia ngā paerewa 91719-91723 e ngā paerewa 92069-92072. 
 
 
Tātari Kounga 
 
1 Me mātua whakamana ngā Kaituku Akoranga me ngā Whakahaere Whakangungu 

Ahumahi e te Mana Tohu Mātauranga o Aotearoa ka rēhita ai i ngā hua ka puta mai i 
ngā aromatawai ki ngā paerewa paetae. 

 
2 Ko ngā Kaituku Akoranga me ngā Whakahaere Whakangungu Ahumahi kua mana, 

ā, e aromatawai ana i ā rātou hōtaka ki ngā paerewa paetae, me uru rātou ki ngā 
pūnaha whakaōrite e tika ana mō aua paerewa paetae. 

  
 Ko te tohutoro ki te Mahere Whakamana, Whakaōritenga hoki  0233 

Te Tautuhinga Aromatawai ā-Waho 

Te Whakatakotoranga Aromatawai ā-waho 
E rua ngā ara hei whakatutuki i tēnei aromatawai – ko te Ara Taonga, ko te Ara Kai rānei.  Kei tēnā, 
kei tēnā o ngā kaupapa taiao ā-iwi ōna taonga māori, kai māori rānei.  He kōrero tuku iho, he rawa 
māori hoki e hāngai ana ki aua kaupapa taiao ā-iwi.   

Te Pūtaiao me te Te Hangarau:  Ko ngā ākonga e whai ana hoki i ngā paerewa paetae 92054 
Te whakamārama i te rawa hangarau, 92055 |Te whakaputa hanga hangarau rānei, tēnā 
kōwhirihia te Ara Tāonga, ka whakahāngaihia ngā taunaki nei ki te hanga hangarau nā te ākonga 
anō i hanga. 

He take tiaki taiao, arā he taonga māori, hei kai māori rānei kei te kōkirihia e tētahi iwi: 
Ko te aronga matua o te tūmahi nei, ko te whakatakoto taunakitanga me ōna whakamārama e pā 
ana ki ngā hononga i waenga i ngā kōrero tuku iho o tētahi kaupapa taiao ā-iwi i whiriwhiria e te 
ākonga me te rautaki ā-iwi hei whakarauora kia hoki anō ki tōna āhua o mua. 

Ka hāngai ngā whakamārama ā te ākonga ki ngā mahi a ngā tūpuna e ora pai ai tētahi taonga 
māori rānei, tētahi kai māori rānei nā ngā atua i tākoha mai hei tiaki mā te tangata, waihoki ko ngā 
huarahi e hāpai ai i te mana o te iwi. 

Ko te kaupapa taiao ā-iwi e whiriwhirihia ana e te ākonga ko tētahi kaupapa taonga māori rānei 
(Hei tauira: huata, karu atua, taiaha, wharenui, kākāhu mauku, pōhā, piupiu, waitae), ko tētahi 
kaupapa kai māori rānei (Hei tauira: kai kōhua, hāngi, tuna kauruki, tītī kōhua, pātiki parai, kao 
kūtai, rewena) e āta kōkirihia ana e tētahi iwi.   

Te Paerewa Paetae 92071

Te Ingoa o te Paerewa Paetae Te torotoro i ngā kōrero tuku iho e pā ana ki tētahi 
kaupapa taiao ā-iwi 

Ngā whiwhinga E 5

Te Marau Te Marautanga o Aotearoa: Pūtaiao

Te Wāhanga Ako Te Tukutuku Ako

Te Tukanga Aromatawai ā-Waho He Kete Manarua

Ngā Momo Tāpaetanga 
ā-Matihiko

He konae tuhituhi – .PDF (5 – 20 whārangi)
He kiriata – .mp4  | .mov (<5GB) 

Te Rā Tuku Aromatawai ā-Waho Hei te 28 o Oketopa 2026

Ngā Wātaka Aromatawai 
ā-Waho

1.	 NCEA and School Assessment Timetable 2026

2.	 2026 Examination Timetable dates and intra-year 
Assessment Timetable

https://www.nzqa.govt.nz/nqfdocs/ncea-resource/achievements/2024/as92071.pdf
https://ncea.education.govt.nz/mi/putaiao/putaiao/te-ako
https://www2.nzqa.govt.nz/ncea/subjects/select-subject/putaiao/kete-manarua/
https://www2.nzqa.govt.nz/assets/NCEA/NCEA-and-school-assessment-timetable-2026.pdf
https://www2.nzqa.govt.nz/about-us/publications/newsletters-circulars/assessment-matters/a2025-12/
https://www2.nzqa.govt.nz/about-us/publications/newsletters-circulars/assessment-matters/a2025-12/

He tauira e whai ake nei o ngā momo kōrero ā-iwi hei kōwhiri mā te ākonga;  

•	 he mōteatea (hei tauira: haka, oriori, ngeri, waiata tangi);  
•	 he pūrākau (hei tauira: ngā atua, ngā tūpuna, ngā tupua);  
•	 he pepeha;  
•	 he karakia;  
•	 he toi māori (hei tauira: whakairo, tukutuku, kōwhaiwai);  
•	 he whakapapa; 
•	 he uiui (kaumatua, whānau, mātanga);  
•	 he kōrero ā-iwi,   
•	 he kerēme ki te Taraipiunara o Waitangi  
•	 he rauemi ā-iwi  
•	 he rauemi ā-marae  

Ngā taunakitanga 
Ka taea e te ākonga āna kōrero ā waha te tuku ā-kiriata mai rānei, āna tuhinga te tuku ā konae 
tuhituhi mai rānei. 

1.	 He kiriata (rānei):  
	» He kiriata, he kōrero ā-waha e 2 meneti neke atu rānei te roa. 
	» He konae kiriata tōna āhua - mp4 | mov | 5GB; te oro; te kiriata rānei. 

2.	 He tuhinga (rānei): 
	» He tuhinga e 250 kupu neke atu rānei te roa. 
	» He konae tuhituhi – PDF (5-20 whārangi). 

Ngā Herenga Aromatawai ā-Waho
He mahi takitahi tēnei mahi me te whakatakoto taunakitanga mō te aromatawai ā-waho mā te ākonga.  
Kia tutuki pai ai te Kete Manarua ā-matihiko nei:  

•	 me whakaputa hei PDF;  
•	 me noho te rahinga tuari ki raro i te 5GB e pai ai te tārewatanga o ngā mahi ki te Online 

Digital Submission Portal;  
•	 me tika te whakaraupapatanga o ngā mahi;  
•	 me tika te whakatakotoranga o ngā mahi (kia kaua e noho tītaha, e huripoki rānei); 
•	 me tāmau te kiriata ki te tītohunga ata, otirā, kāore e whakaaetia ana te tukunga o te 

honongaitua i tōna kotahi. 
Using the new digital submission portal.

Te Motuhēhē o ngā mahi o ngā ākonga 
Me pēhea e mōhiotia ai te motuhēhē o ngā mahi a ngā ākonga? He tukanga, he taunakitanga me 
whai, e mōhiotia ai nā te ākonga ake āna mahi aromatawai ā-waho. Kia mataara ngā ākonga, ngā 

https://www2.nzqa.govt.nz/login/digital-submissions/digital-submissions-new/

He māmā noa iho te tiki mahi a tangata kē, heoi, mā te mihi e whakaatu, e whakanui hoki i ngā 
tāngata me ngā puna awhina i puta ai ngā mahi a ngā ākonga. 

Hei tauira: 
•	 He rerenga kupu poto e tohu ana i te pūtakenga mai o tētahi kōrero; 
•	 He rārangi tohutoro i te whārangi whakamutunga o ngā mahi;  
•	 He mihi ki ngā puna āwhina, ki ngā puna kōrero; 
•	 Ngā momo puna awhina, puna kōrero rānei: 

	» he kōrero ā-waha: he uiui i ngā kaumātua, i ngā pakeke, i ngā rangatira, i ngā 
mātanga rānei; 
	» ngā pukapuka i whakaputaina; 
	» ngā pukapuka kāore anō i whakaputaina; 
	» ngā wāhitau ipurangi, ngā honongaitua rānei. 

He kōrero anō kei ngā paetukutuku NZQA:  

•	 Authenticity: NZQA
•	 Myth 3 Managing authenticity: NZQA
•	 Authenticity of externally assessed standards: NZQA
•	 Guidance on the acceptable use of Artificial Intelligence: NZQA

Te Tāpaetanga me te Hāponotanga
Ko ngā tāpaetanga Kete Manarua me mahi mā te pūnaha hou (kei te paetukutuku matua o 
MyNZQA): Tāpaetanga pūnaha hou a MyNZQA. 

Kāore te Kete Manarua matihiko e whakahokia ki te ākonga. Mēnā he kōrero anō mō te tāpaetanga 
me te hāponotanga o te mahi, mā te tari o NZQA e pānui atu ki ngā kura. 

Mēnā kei te hiahia āwhina te kura ki te tuku i ngā tāpaetanga o te Kete Manarua: 

•	 īmērahia a assessment.service.centre@nzqa.govt.nz, 
•	 waeahia rānei te NZQA Contact Centre i te 0800 687 296. 

https://www2.nzqa.govt.nz/tertiary/assessment-and-moderation-of-standards/assessment/resources/authenticity/
https://www2.nzqa.govt.nz/ncea/ncea-for-teachers-and-schools/myths-about-ncea-assessment/myth-3/
https://www2.nzqa.govt.nz/ncea/ncea-rules-and-procedures/authenticity-processes/
https://www2.nzqa.govt.nz/ncea/ncea-for-teachers-and-schools/managing-national-assessment-in-schools/ai-guidance?stage=Live
https://www2.nzqa.govt.nz/login/

Mahere Aromatawai ā-Waho
Pūtaiao 92071: Te torotoro i ngā kōrero tuku iho e pā ana ki tētahi kaupapa taiao ā-iwi 

Hei tohu i te Kairangi Hei tohu i te Kaiaka Hei tohu i te Paetae

Ka parahau i ngā kōrero tuku iho e pā ana ki tētahi 
kaupapa taiao ā-iwi. 

Ka whakamārama i ngā kōrero tuku iho e pā ana ki 
tētahi kaupapa taiao ā-iwi. 

Ka torotoro i ngā kōrero tuku iho e pā ana ki tētahi 
kaupapa taiao ā-iwi. 

Te Taunakitanga o te Aromatawai ā-Waho
Kairangi Kaiaka Paetae

Ka parahau i ngā kōrero tuku iho e pā ana ki tētahi 
kaupapa taiao ā-iwi. 

•	 Ka whakamārama, ka whakatakoto 
taunakitanga te ākonga e pā ana ki ngā 
mōhiotanga, ki ngā māramatanga me ngā 
hononga o ngā kōrero tuku iho o tētahi 
momo whakahirahira kua tautohua mai i 
tōna maunga rānei, i tōna awa rānei, i tōna 
moana rānei, i tōna ngahere rānei. 

•	 Ka whakamahere te ākonga i ētahi rautaki 
whakarauora momo hei hāpai i te taiao mā 
te whakamahi i ngā puna mōhio e rua, nui 
ake rānei i tērā. 

Ka whakamārama i ngā kōrero tuku iho e pā ana ki 
tētahi kaupapa taiao ā-iwi. 

•	 Ka wetewete te ākonga i ngā hononga o ngā 
kōrero tuku iho o tētahi momo whakahirahira 
kua tautohua mai i tōna maunga rānei, i tōna 
awa rānei, i tōnamoana rānei, i tōna ngahere 
rānei. 

•	 Ka whakamahere te ākonga i tētahi rautaki 
whakarauora momo hei hāpai i te taiao. 

Ka torotoro i ngā kōrero tuku iho e pā ana ki tētahi 
kaupapa taiao ā-iwi.

•	 Ka rapu mōhiotanga, ka kimi māramatanga 
te ākonga mai i ngā kōrero tuku iho o tētahi 
momo whakahirahira kua tautohua mai i 
tōna maunga rānei, i tōna awa rānei, i tōna 
moana rānei, i tō ngahere rānei.

Ngā whakatau iho
Kairangi Kaiaka Paetae Kāore i whiwhi

